
O RECURSO.  

Galicia é un dos centros extractores de granito máis importantes do 
mundo. Os tres países da U.E. con maior producción de granito (e rochas 
próximas) son España (cunha producción de 1.250.000 Tm, o 9,26 % do total), 
Italia (1.100.000 Tm, ou sexa, o 8,18 %), e Bélxica (510.000 Tm, o 3,78 %). Da 
producción española, o 80% corresponde a Galicia, cunha producción en 
canteira de 1.000.000 Tm de bloques no ano 1994 (últimas cifras accesibles) 

Dentro de Galicia, Pontevedra resulta ser a provincia con maior 
importancia no sector, sobresaíndo Vigo e O Porriño como centros de extracción 
e elaboración. Trátase dunha industria xurdida en principio como exportadora de 
pedra en bloque, pero que tende nos últimos anos a pechar en boa parte o ciclo, 
permitindo a obtención dun producto cun alto valor engadido e xenerador de 
emprego. Así, o comprador do producto final sabe que o Rosa Porriño é un 
granito galego, e non de Italia ou Taiwan como aconteceu durante moitos anos. 

Blokdegal S.A. explota en Atios (O Porriño) a súa canteira Buraco, 
cunha producción superficie explotable de 95.000 m2 e unha producción anual de 
15.000 m3 de bloques. Trátase dun modelo de como as vellas canteiras 
tradicionais están a ser substituídas -polo menos parcialmente- por centros de 
extracción nos que as tecnoloxías máis modernas teñen un papel fundamental, 
debendo ser desterrada a vella imaxe das canteiras cunha atmósfera cargada de 
po xenerador de silicose.  

O proceso fundamental da extracción da pedra supón agora unha serie de 
aspectos previos, como o coñecemento o máis exacto posible da xeoloxía da 
zona. O chamado comercialmente granito Rosa Porriño é, desde o punto de 
xeolóxico, unha granodiorita de biotita postectónica, de grao groso e ás veces 

RECURSOS DIDÁCTICOS 

UNHA MODERNA CANTEIRA DE 

carácter porfídico que forma parte do chamado batolito de Porriño. A extracción 
pasa pola rotura en grandes bloques (de decenas de metros) que se van 
separando das bancadas. Para esta rotura emprégase unha combinación de tres 
técnicas. 

Primeiramente, e mediantes sopletes de gasoil inflamado con osíxeno, 
iníciase unha primeira fenda, vertical. A partir dela realízanse longos orificios na 
base, polos que se pasan fíos diamantíferos. Estes son en realidade cables cunha 
ánima metálica e recubertos por pezas plásticas que se alternan con “doas” de 
aleación que conteñen diamantes industriais. A movemento do fios fai que por 
rozamento, resulta aserrada a pedra. A terceira fase -a separación no plano 
vertical- consíguena os artilleiros, mediante furos nos que se introducen 
cartuchos de pólvora negra, de gran poder expansivo pero que, a diferencia 
doutros explosivos como Goma2, inducen escasos destrozos.  

Unha vez baixado o gran bloque queda o traballo de cortalo noutros de 
menor tamaño e manexo máis doado, que serán marcados “BK 49”, símbolo da 
empresa e canteira, así como cun número. Este número, algo así como a 
identidade do bloque, indicaranos o lugar exacto do que saíu, o seu destino, etc. 
As diferentes colores empregadas nas marcas valen para diferenciar a primeira 
(vermella) da segunda calidade (azul). E, último símbolo, tres raias paralelas 
entre si que nos indican o “andar da pedra”, e polo tanto a dirección do corte.  

Esta terceira e máis espectacular fase, a baixada da bancada, aparece 
perfectamente ilustrada no video realizado hai xa uns cantos anos (1985) pola 
empresa, e que resulta de alto valor didáctico. Valor didáctico, por certo, que 
non resulta disminuído polo tempo pasado, senón acrescentado polo que ten de 
valor documental xa histórico cando se visita actualmente a canteira. Veremos 
aínda os pesados compresores Diesel, xa daquela substituídos por compresores 
eléctricos fixos cun sistema de distribución de aire comprimido centralizado, así 
como outras liñas de electricidade e auga corrente (!naturalmente que tiña truco 
o de eliminar o pó atmosférico: pero precísase unha gran cantidade de auga!).    

As canteiras poden resultar non só espectaculares -nunha canteira 
próxima escenificou Milladoiro hai poucos anos o seu espectáculo “O son da 
pedra”-, senón tamén xeneradoras dun alto impacto ambiental. Con 
independencia de que exista a normativa correspondente, que obriga a facer o 
tratamento restaurador deste impacto, e da aplicación que da devandita 
normativa se faga, a economía veu en axuda da ecoloxía. Unha alta porcentaxe 
do volume total extraído dunha canteira non resulta apto para bloque. En 
realidade, só o 20-25 % da pedra sae de aquí en tal forma. Os descartes resultan 
aptos para mampostería, perpiaño, ou, no peor dos casos, e despois de 
machaqueo, para hormigón ou áridos de construcción: areas, gravas, etc. Existe 

a curta distancia unha planta adicada a estes fins, que poderemos ver na 
ascensión desde a carretera á Salceda de Caselas ata a canteira 

A ORGANIZACIÓN DA VISITA. 

A visita require cita previa, que se pode concertar chamando á propia 
canteira (986-335597), ou á sede de Blokdegal en Vigo (R/ Areal, 22 -1º. 36201 
Vigo, tlfno 986-438787). Neste enderezo dispoñen do video de 30 minutos de 
duración antes comentado. 

Para una mellor aproveitamento deste recurso didáctico, a visita debería 
estar integrado no correspondente currículum. Os contidos tratados pódense 
referir de maneira preferente ás materias  do cadro 

 
Como noutros tipos de visitas 
didácticas, é aconsellable que o 
alumno dispuña dunha folla-
enquisa de recollida de 
información, que deberá ser 
confeccionado polo profesorado 
responsable atendendo ós 
intereses concretos de cada 
programación. 

O tempo de percorrido aconsellado e de 1-2 horas. Por isto, e con vista a 
optimización do tempo adicado ás saídas -en especial para centros ubicados a 
certa distancia -, será recomendable complementar esta visita coa doutros 
recursos didácticos próximos. A escasa distancia están situadas as ribeiras do 
Louro, obxecto de publicacións de interese didáctico (ACUÑA CASTROVIEJO & 
al., 1989; SILVA-PANDO & al., 1987) . Existen ademáis publicados para a zona 
varios itinerarios naturais, como NESPEREIRA IGLESIAS (1894) e ASCARIZ ARIAS 
& al. (1987). Pode ser tamén obxecto de visita a zona do Baixo Miño, para o 
que pode ser de interese contactar na Guarda con ANABAM (Asociación 
Naturalista Baixo Miño,  986-611799) 

COU Xeoloxía 
2º Bach. LOXSE Xeoloxía 
1º Bach. LOXSE Bioloxía & Xeoloxía 
1º Bach. LOXSE Tecnoloxía 

4º ESO Tecnoloxía 
3º BUP Ciencias Naturais 

